
     యి యేకాంతంబున నిష్టాలాపగోష్ఠి నడపు సమయంబున.45

క. అతనికిఁ బరమాప్తుండై, చతురిక నీవలని కూర్మి చాల గలుగఁజే

     సితి వఁట నిజమా యనవుడు, నతిశయరాగాంధబుధియై వాఁ డనియెన్.
46

ఉ. ఎన్నఁడుఁ జేర నీ దొరుల నేఁ జనుదొంచినఁ బ్రీతితోఁడ న

     త్యున్నత మైన మచ్చు పయి నుంచు మహోజ్జ్వలరత్నభూషలన్

     ము న్నొకనాఁడుఁ దాల్పనివి మోదముతో ధరియించి వచ్చు నా

     యున్నెడ కింతి నావలని మాననిప్రేమముఁ జెప్ప నేటికిన్.
47

వ. అనుటయు నవ్వచనంబులు విని మంత్రీపుత్రుం డగు బహుతంత్రుం డున్నయెడకుం

     జని యర్ధపాలకు నడిగినట్ల యడిగిన నతం డమ్మందారుతో నిట్లనియె.
48

శా. పాడున్ వీనుల కింపుగాఁగ ననుఁ దాఁ బాడించు జూదంబు నా

     తోడన్ వేడుక నాడు నూతనకథాస్తోమంబు నాచే వినున్

     గ్రీడాపుష్పవిభూషణప్రకర మర్ధిన్ నన్ను జేయించు నా

     కై డక్కెన్ గమలాక్షి యేమిటికిఁ బెక్కాలాపముల్ నెచ్చెలీ.
49

వ. నావుడు మందారుండును నచ్చోటుఁ గదలి యింకొక సమయంబున దండధారునిం

     టికిం బోయి వాని నట్ల యడిగిన నతం డిట్లనియె.
50

క. పొరుగింటికి వచ్చు సితాం, బురుహేక్షణ యేను జెప్పిపుచ్చిన యపు డె

     వ్వరు గాని పిలువఁగా వ, త్తురె యింటికిఁ జెపుమ వారతోయజనేత్రల్.
51

వ. అని పలికిన విని యట్ల యింకొకనాఁడు పాతాళఖనికు నడిగినం బొంగుచు వాఁ డ

     మ్మందారునితో నిట్లనియె
52

క. ఏ నిద్రఁ జెందునంతకుఁ, దా నొల్లదు నిద్ర దాల్సఁ దా నప్పుడు నా

     మేను తన మేనితోడం, బేనికొనుం దెఱవ కూర్మి పెం పే లడుగన్.
53

వ. అనిన విని యందఱి మనంబులం గల సంతసంబులు నెఱింగి తనలో నవ్వుచు మం

     దారకుం డొక్కనాఁడు రహస్యస్థానంబునఁ జతురికతోడ నిరర్గళక్రీడాలాపగోష్ఠి

     నడపు సమయంబున నిట్లనియె.
54

క. నా కొకసందేహము గల, దోకోమలి నిన్నుఁ బొంది యుండెడి విటు ల

     స్తోకవివేకులు నలువురు, నీ కెవ్వరియందు వలపు నిక్కము చెపుమా.
55

క. అనుటయుఁ జతురిక నీ వెఱుఁ, గనివాఁడవ పోలె నడుగగాఁ దగ దం దె

     వ్వనిఁగాని యేల తగులుదు, ధనముకొఱ కొనర్తుఁ గాక దట్టపుప్రియముల్.
56

వ. అని మఱియు ని ట్లనియె.
57












[image: ]

[image: ]

"https://te.wikisource.org/w/index.php?title=పుట:కేయూరబాహుచరిత్రము.pdf/16&oldid=368471" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 22 సెప్టెంబరు 2021న 00:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

